Retningslinjer for IL-tid  våren 2006

Mål med IL-tida 

IL-tid betyr tid til individuell læring. Elevane skal altså med læringsarbeid innafor eit eller anna skulefag i IL-tida. 

Elevrolla

Elevane må vise at dei er innstillte på å bruke tida slik den er tenkt og at dei har

eigendisiplin nok til å gjennomføre det i praksis. Dei som ikkje maktar dette, må finne seg i at lærar/kontaktlærar kjem inn og styrer aktivteten. 

Det å ikkje rette seg etter reglar og retningsliner kan føre til nedsett orden. 

Lærarrolla

Læraren skal vere tydeleg og interessert rettleiar for elevane i læringsarbeidet. Han/ho skal motivere og oppfordre til innsats, gi råd om kva fag/emne eleven bør arbeide med og gje tips om arbeidsmåtar. Dette gjeld også når elevane jobbar med andre fag enn det som lærar underviser i.

Lærar har plikt og ansvar for å sjå til at elevane jobbar med skulefag, og at dei ikkje forstyrrar andre i læringsarbeidet.   

Kontaktlærar-rolla (klasseleiar/gruppeleiar)

Kontaktlærar skal ha oppsyn med at ordninga med IL-tid fungerer for eiga gruppe og i  klassa. Han/ho har eit hovedansvar for å hjelpe elevane med å tenkje gjennom og prioritere korleis dei skal bruke IL-tida og vurdrere nytten i etterkant.

For å kunne gje gode råd om bruk av IL-tida, og eventuelt pålegge elevar å jobbe med konkrete fag eller emne, må kontaktlærar skaffe seg oversyn over korleis den enkelte elev ligg an i ulike fag. 
Planene

Lærar lagar periodeplan i sitt fag. Av planen skal det gå fram kva stoff ein arbeider med i ein gitt periode, arbeidsmåtar og tidspunkt og form for evaluering.

Med utgangspunkt i periodeplan skal alle elevar ha eit gjennomtenkt opplegg for kva dei vil bruke IL-tida til i den aktuelle veka og vurdere bruken av Il-tida i etterkant.

Stille rom, fagrom, grupperom

Det stille rommet er på lesesalane på biblioteket. Dit kan elevar gå som vil jobbe individuelt med eit fag. Dei skal legge att lapp med melding om dette på eigen pult på klasserommet.

Fagrom har ein no berre i matematikk. Elevar som har bruk for hjelp frå faglærar i dette faget går dit. Timeplan for fagrom heng på oppslagstavla på alle klasserom. 

Elevar som er på fagrommet skal legge att lapp på eigen pult.    

Klassen sitt eige klasserom skal vere rommet der elevar arbeider i par/grupper utan systematisk lærarhjelp. I dei tilfelle det ikkje er lærar på rommet, skal tillitselev eller den han/ho peikar ut ha ansvar for at det er arbeidsro.

Avskaffing/endring av reglar 

Ordninga med IL-tid kan avskaffast heilt eller det kan innførast restriksjonar utfrå ei total vurdering av korleis den fungerer i klassen. Ein kan f.eks pålegge alle om å jobbe på eige klasserom, enkelte timar kan øyremerkast til undervisning i visse fag osv.

rektor

